
Sok ja iti' ja Ma'tik wa Xyilawe ja TSomjeli b'a komon b'a Yax Ja' wa xk'anatikon 
awi' ta oj b'ob' akoltayotikon sok jastik oj makunuk b'a oj ka'tikon k'e' jun snajtsil 
b'a sneb'jel ju'un. Wa xkaltikon awab'i ke ja ya'teltajeli oj ka'tikon yi ke'ntikon 
chol a'tel sok ja' yuj wa xk'atikon awi ta ay jun awaltsil oj akoltayotikon sok ja 
jastik iti': 300 kilo jijkab', 10 lata yal ton sok 100 bariya, 20 bulto semento, 2 mil 
lagriyo sok 50 lamina.

Ja a'tel iti' jel st'ilanil xkilatikon b'a ja'chuk oj ajyuk jun tsamal b'a oj sneb'-e 
ju'un ja yal kuntikiltikoni.

Wa xmajlatikon oj jak jun awaltsil oj akoltayotikon sb'a stojb'esjel ja 
jkomontikoni ja' yuj wa xlokowatikon oj jak ak'el jastal oj tojb'uk b'a oj awil asat 
awe'na jastal wajum ja a'teli.

Oj jmajlatijkon jas oj awale sok wa xjekatikon jun spatulab'il ak'ujol.

*	 K'ELA AWIL. Jun yaljel wa xts'ijb'axi b'a oj alxuk ke ja ju'uni oj k'ot b'a sk'ab' ja ma' oj sk'umuki. B'a jun ju'un 
jastal iti' wa xts'ijb'axi b'a yib'el ja sb'i'il ja ma' wa xjekxi yi'i sok wa sje'a jun lekil yiljel ja ye'ni.


